
Quum variis aqua in locis colligi soleat, divisio
oriatur multiplex necesse est, Quo accuratius cere-
bri hydropes distinguantur, singulos pertractari ac

primum de hydrocephalo externo et interno exponi
commodissimum judico.

I. Hydrocephalus externus.

Hic aqua extra cranium inter integumenta ex-
terna, wvel inter cutem galeam aponeuroticam et pe-
ricranium; vel inter pericranium et cranium ipsum
collecta est, Diagnosis hoc in genere facilis est,
quum tumor oedematosus et oculis et tactu cognos-
catur, Si aqua inter galeam aponeuroticam et peri-
cranium est, tumor major et tactu mollior, si inter
pericranium et cranium ipsum, minor ille et durior
et dolorificentior deprchenditur, Verum ista hydro-
cephali species rarius Jobservatur, utplurimum co-
mes et sequela hydrocephali interni est, atque prae-
terea semper injuriis externis v. ¢, ictibus, contusio-
nibus rel, in nuper natis post partum difficilem in-
ducitur,

I. Hydrocephalus internus.

Aqua inter cranium, membranas et cerebrum col-
ligitur, Haec species aetatis infantilis tenerrimae
esse consuevit, haud raro in foetu incipit, sic ut
partus exinde dificillimus reddatur et punctio capi-

tis, qua derivetur aquae collluvies, instituenda sit.



— T —

Exemplum proponit Osiander 1) quo caput ob
ingentem ambitum partu elidi non poterat. Eo
aperto aquae librae octo et unciae sex profluxerunt,
Si hydrocephalus tenerrima aetate nascitur, qua su-
turac et fonticuli nondum prorsus coaluerunt, tan-
tum abest, ut contrahantur, ut potius dilatentur, quo
facto aquae fluctuatio manifesto per integumenta sen-
titur, et diagnosis facilior redditur. Si vero jam
adoleverit aetas ossa magis sunt conglutinata, nec
facile possunt dispelli, unde diagnosis ardua est,
facileque morbus cum hydrope cerebri contunditur,
Attamen functiones cerebri haud perinde ut in hy-
drope ipsius turbantur, in quo scilicet cerebrum in-

timum aqua ceollecta oceupatur.

Hydrops cerebri.

Hydrocephali sew Hydrencephali nomine eam
hydropis speciem intelligi volui, quae in cerebro et
potissimum in ventriculis ejus est, Praetermissis va-
riis hydrocephali formis modisque, indelem modo
acutam modo chronicam induentis, modo collectio-
nem serosam in tecla cellulosa, inter aponeurosin,
cranium aut pericranium referentis, circa eum tan-

tummodo versabor, qui in cerebra ipso est.

Morbi descriptio.
Morbus duas species exhibet, quarum altera
decursum acutum et regularem, scilicet, encepha-
litidis propriumn absolvit, quippe cujus exitus

1) Osiander. Anal, d. Entbindkde. II Stiick,









Prodromi hoc malam praecedunt, plerumque dif-
ficiliores cognitu, quia saepe leves sunt, et a medico
minus versato facile confunduntur cum morbo ver-
minoso aliisve,

Signa prodroma ‘praecipua auctore Formey 1)
haec sunt:

a) Exanthema exiguum, siccum, ad brachium
internum, ad malas et interdum ad labia,

b) Urina turbida, lactea, quae quidem ad ver-
mes frequenter refertur, Odier 2) vero et Heim testi-
bus 5) signum certissimum praebet,

¢) Indoles immorigera, morosa infantum, cetero-
quin bene moratorum.

d) Incessus titubans, Ingressus fere peculiaris
est, extremae partes paulo resolutae videntur, ine
fans eas attollit quidem sed non satis tuto, et pase
sibus magnis graditur, Haec nota nunquam abest,
Prodromis vel brevius vel diutius moratis symptomas

ta morbi exculti se manifestant,

I. Hydrops cerebri acutus.

Ab initio in totum encephalitidi similis, mnon
alia quam haec symptomata in primo stadio offert;
ad decursum solummodo longiorem phacnomena ace
cedunt, quae exsudationem ex inflammatione cerebri
ortam indicant, quamobrem non causa sed sequela

——

1) Formey, Horns Archiv Jahrg, 1810. B. I. S, 219.
2) Odier |

5) Heim, Herns Archiv.




.- 11 ——

inflammationis est. Stadia plura assumere licet, qui-
bus decursus hujus morbi describitur.

a) Stadium primum, quod quidem per aliquot
dies absolvi, verumtamen ad diem quartum decimum
prorogari potest. Hoc stadium esse inflammatorium
et encephaliiidis indolem prae se ferre in confesso est,
Morbus a frigore satis vehementi incipit, quod calor
non minus vehemens subsequitur, sub quo partes
extremae saepius frigescunt quam calescunt, caput
tamen multo ardore conflictatur, Pulsus celer
est, rarius nec nisi per breve tempus plenus, durius-
culus tensus frequens parvus, inordinatus et maxime
variabilis. Febris typus interdum febrem continuam
remittentem, repraesentat, remissiones vero exiguae
sunt et inordinatae; crebrius frbri continuae conti-
nenti similis est, Hisce symptomata affectionis cere-
bri inflammatoriae accedunt: capitis dolor premens et
constringens, qui nonnunquam loca singularia capitis,
v. ¢, frontem, occiput et tempora, subinde caput to-
tum obsidet, quin imo ad medullam spinalem inter-
dum descendit, aegrotosque, ut per somnum illas
portes manibus carpant, cogit, Porro sensibilitas or-
ganorum sensuum est auctissima, oculorum ardoer,
rubor et lacrymatio est: mutatio praeternaturalis pu-
pillae, vultus ferox, limus, et convulsionibus distortus,”
auditus acutissimus est, quo etiam, tinnitus et susur-
rus aurium accedunt. Facies rubescit, omniaque con-
gestionum capitis symptomata observantur; pulsatio
arteriarum carotidum fortis, respiratio accelerata et
anxia evadit. Aegrotus in deliria conjicitur, alta

voce exclamat, furit, aut statu quodam sopo-



tis et stuporis detinetur, Praeterca convulsionibus
spasmis et subsultu tendinum misere cruciatur, quid-
quid assumsit, reddit, spasmis aesophagi et vesicae
urinariae et propterea urinae dillicultate torquetur.
Cutis calida est et eicca, urina intense rubra, parca,
lingua arida rubicunda vel modice oblimata, alvus ex
toto obstructa deprehenditur. Si neque mors et gane
graena et paralysis fastigio hujus stadii inflammatorii
terminum imponunt, inflammatio in suppurationem,
indurationem, et si infantes sunt, utplurimum in
exsudationem serosam, ventriculos cerebri inundane
tem, abire consuevit, et stadii secundi initia adducit,

b) Stadium secundum hydropis cerebri acuti a
periodo incipit, qua encephalitis in exsudationem
transit. Si status inflammatorius in chronicum con-
vertitur, saepenumero symptomata propria, a prio-
ribus essentisliter disjuncta oriuntur. Conspicuum se
praebet hocce stadium remissione insigni febris antea
vehementis, congestionibus capitis, deliriis furibundis
et exaltatione organorum sensuum prorsus fugatis.
Febris ad remittentem vergit, interdum ex toto desi-
nit, dolor capitis obtusus admodum premens residet;
aegrotus in stuporem aut soporem incidit, gquaecun-
que oculis offeruntur, per nubeculam quasi cernit, vel
penitus obcaecatur, pupilla dilatata manet, auditus
hebescit, lingua balbutit; oculi utplurimum ad dimi-
dium modo clausi sunt. Cum aegrotus assurgit, sen-
sus anxietatis vehementissimae, inquietudo, saepe tus-
sis convulsiva et saepius etiam vomilus accedunt,
Dehinc manus capiti admovere pergit, quod inter-
dum ita collocare studet, ut molestiac supra positae

tument et quibusdam in exemplis photophobia aut
visus duplex esse sole.

Respiratio brevis evadit et anxia, pulsu parvo,
spasmodico, celeri et inordinato, Vomendi cupiditas,
praesertim si infans caput celeriter attollit et movet,
nascitur, quibuscum anxietas universalis, motus spas-
modici et strabismus verus junguntur. Abdomen
etiam per sympathiam afficitur, ex quo symptomata
varia v, ¢, dyspepsia, fames canina, obstructio alvi,
diarrhoea oriuntur, quo facto excrementa corrupta,
foetida, pituitesa, viscida, cibi nondum concocti de-
scendunt, Status scrophulosus si antea non fuit, nunc
accedit. In his etiam urina parca vel turbida vel
subrubicunda, redditur, saepe etiam foetidos odores
spargit, Si hydrops cerebri chronicus ad stadium
summum provectus est, in locum exaltationis syste-
matis nervosi, status paralyticus cerebri succedit.
Tum phaenomena, inter symptomata stadii tertii hy-
dropis cerebri acuti recensita sperveniunt, ea tamen
differentia, ut hocce stadium in hydrope cerebri chro-
nico multo longius extendatur, nec raro per menses
vel annos teneat, priusquam mors paralysi aut tabe
universali inducatur,

Facillime status verminosus aut febris verminosa
sic dicta infantibus scrofulosis supervenit, qui fe-
brem, gastricam pituitosam repraesentat cum hydrope
cerebri alternans, praesertim dum minus est excultus,
Utrumque vero luculentissime eo discrepat, quod fe-
brim verminosam semper status gasiricus vel pitui
tosus ceu prodromus antecedit, eamque per totum
decursum comitatur, Febris usque typum remittens

Functiones vero vasornm lymphaticorum tum vi.
talitate praeter naturam aucta vel praeter naturam
diminuta alienari possunt. Ad illam pertinent inflam-
mationes aut status cerebri nimis irritatus, quorum
exitus fit in exsudationem, Quod haec species in-
flammationis aut irritationis vasorum tam facile ad
producendous humores aqueos opportuna est, partim
in eo causam habet, quod praeceteris membranas ce-
rebri, ergo compages quae classi tunicarum serosa-
rum adoumerantur, afficit, partim in aetate, quum
infantilem maxime corripiat,

Multi medicorum antiquorum solummodo aquam
in cerebro ejusque symptomata propria respexerunt,
ideoque gradus diversos status inflammatorii tumn ce-
rebri tum membranarum ejus ignorarunt, neque so-
lum indolem hujus morbi inflammatoriam male cog-
noverunt, verum etiam negare et refellere conabantur,
‘Wichmann 1) Whittius 2), et Hopfengaertnerus 3), fe-
‘bribus nervosis eum inserunt, inprimis NMacbridius 4)
febrem hydrocephalicam ut subdivisionem febris ner-
vosae posuit,

Attamen jam Witheringius 4) Quinius 5) Ruh.

1) Ideen zur Diagnostik IIT B, S. 57.

2) saemtl. z, pr. Arzn. K. gehorig, Schriften Leipzig
' 1771,

g) Untersuch. iiber d. Natur u. Behandl. d. verschied.
Arten d. Gehirnwassersucht Stnttgart 1803, 8.

%) Withering on the foxglove p, 197.

§) Quin's Abhandl. iber die Gehiruwassers, aus deur
Engl, von Chr, F, Michaelis Leipz. 1792.









emeticis fortioribus, ictu, plaga, lapsu, indnctae ete,
Ubi hydrops jam in foetu excolitur, causae quidem
efficientes cum certitudine erui nequeunt, attamen
probabile est, eum hydrocephalo interno simultaneo
praeparari, et injuriis illis excitari, quarum supra
mentio facta est,

Prognosis.

Yrognosis hydropis cerebri omnino est iniquisei-
ma, praesertim ubi altiorem gradum jam attigit, pau-
cissimaque exemypla fide digna prostant,'in quibus me-
dela prospere cessit, Irror successus boni eo magis
incidit, quo facilios hydrops cerebri cum encephalitide,
febribus verminosis et intestinalibus sic dictis con-
fundi potest, Plurimam spem tamen hydrops cere-
bri acutus seu febris hydrocephalica sic dicta, prae-
sertim in stadio primo admitrit, Hic enim inflamma«
tio est, cui ars remedia ¢ito ac tuto agentia oppo-
nere potest, nec dum fabrica cerebri tantopere est
vitiata, exitus inflammationis in exsudationem non-
dum factus ergo nondum verus cercbri hydrops adest.
Verumtamen auxilio promptissimo opus est, Cog-
gnitio exactior naturze hujus morbi, quippe qui in
Primis stadiis inflammatorius est, nec non melior
notitia prodromorum et signorum stadii inflammatorii,
nostris temporibus meliorem prognosin quam olim
admittunt. Interest enim an medicus tempestive ac-
cedat, an morbi naturam dignoscat, et remediis ido-
neis eum impugnet, 8i quidem multi contendunt,
prognosin hujus morbi a medicis iniquius guam par
est, significatam esse, sibique multa exempla even.

-




tus prosperi innotuisse affirmant, haec iis respond-
isse puto, si morbum inter initia adgressi sunt, Frop-
terea non possum quin Goelisio accedam, qui docet
bydropem cerebri, perfecte jam excultum nulli am-
plius remedio cedere, aegrotoque sine ulla salutis
spe pereundum esse. Hujus opinioni alii etiam iique
experientissimi medici adstipulantur, Saepe numero
hydrops cerebri acutus post diem decimum vel deci«
mum quartum interimit, Sanatio, si qua incidit, sub
aucta urinae dejectione evenire solet. Minus celeriter
hydrops chronicus rapit, sed tante periculosior est,
quum spatio ejus diuturniori laesio intensior fabricae
cerebri excolatur, Phaenomena funestissima suut: res
Jaxatio ingens et defectus universalis irritabilitatis,
motus oculorum spasmodicus et strabismus continuus,
siccitas narium, somnus irrequietus, somniis eL pa-
voribus perturbatus, respiratio brevis, inaequalis et
anxia, urina opaca, foetida et crassa, vomitus conti-

nens, spasmi tonici et resolutio organorum sensuum,

Curatio.

Curam. hujus mali periculosi promptam esse
oportet.  Cognitioni accuratiori indolis hujus morbi
inflammatoriae certiorem etiam ac stabiliorem curandi
methodum debemus, quae, quantum licet, auxilium
tutissimum praestat,

Quum bydrops cerebii duplicem formam induere
possit, acutam nempe, cui wmanifeste status inflamma-
torius cerebri et membranarum ejus subest, et chro-
nicam, quae debilitate vasorum lymphaticorum niti-
tur, cura quoque differat necesse est.

quia auxilio wvalentissimo et promptissimo opus
est. Infantibus, nondum annum natis singu.
lis horis mercurii granum dimidium, ad secundum
vel sextum anoum provectis gr. 1 ad 13 exhiberi,
et tam diu continuari convenit, dum intra horas vi-
ginti quatuor, sedes quatuor ad octo virides, fluidae
pituitosae descendunt. Si tubus intestinalis iners et
insensibilis est, nec clysmata evacuationes movent,
singulae dosi calomelanos grana aliquot Jalappae ad-
jicere licet, Salivatio mercurii usui superveniens nul-
lum incommodum affert, nisi immodica est. Sivero di-
arrhoea et colica vehementior usum ejus subsequuntur,
doses rariores et minores adhibendae sunt, Usus tamen
tum sub prodomis tum sub inflammatione ipsa con-
tinuetur necesse est, nisi res gravissimae vetant,
usque dum remissio perspicua symptomatum morboso-
rum observetur. Nec non post remissionem intere
dum convenit, doses exiguas aliquamdiu exhiberi
Ubi sub usu mercurii et decremento symptomatum
inertia organorum uriniferorum v, c. parca urinae
excretio, inertia systematis lymphatici, pulsus celerior
et frequentior accedunt, doses parvas digitalis purpu-
reae cum calomelane conjungi commodissimum est.
Pars quarta grani vel ad summum granum semis
pulveris digitalis satis est, ut mneque nimium
incitet, neque nanseam aut vomitum cieat, Remedia
alia quae contra reliquas hydropis species salutifera
se pracstant, nominatim diuretica et drastica acria,
hic recte adhibentur,

Remedia externa,

Usus remediorum internorum externis multum
juvatur, quorum principem tenet locum frigus capis
ti applicatum.  Sunt quidem, qui fomentationes te-
pidas ex spirituosis et aromaticis remediis commens
dent 1) quibus me judice, afluxus humorum inten~
ditur et morbus exasperatur, Est enim observatio
maximi momenti, noxas omnes, quas congestionem
bhumorum ad caput juvent, averti.

Fomentationes frigidae nunquam non in affectio-
nibus cerebri inflammatoriis uvsum praestantissimum
praestiterunt, 2) eorumque effectus salutaris experis
‘mentis medicorum dignissimorum comprobatur, Ae
qua glacialis, nix, mixtiones artificio paratae, frigus
‘moventes v, ¢, fomentationes Schmuckerianae ex lin-
teis complicatis, aut spongiis, capiti detonso inposi-
tae et quam saepissime renovatae effectu non carent,
Commodior applicatio glaciei aut nivis in vesicis bus
bulis, capiti superdatis est, quibus corpus reliquum
non madefit.

Formeus et Heimius infusiones capitis ex aqua
frigida, ut eflicaciores commendant; caput tonderi,
cervicem et humeros serico cerato circumdari, infan.
tem ex lecto tolli, ab alio socio caput teneri, ab alio
aquam frigidam ex altitudine modica tenui flumine
super caput et frontem praecipitari jubent. Infanti

B

1) Haase, Chron, Krkhten, B, III, 8, 566, Leipz, 1818,
2) Goelis, 1. c, ¢,

respondet, quam hydrargyrium muriaticum mite, ec=
dem, quo supra dictum est modo, idque constantis-
sime adhibendum. Ut internorum medicaminum mer-
curius dulcis locum principem tenet, sic externorum
unguentum mercuril cinereum praestantissimum est.
In frictionibus ad verticem, cervicem et latera colli
adhibetur, et eo usque continuatur, dum effectus sa-
lubres parca salivatione se exerunt.

Digitalis purpurea quoad efficaciam proxime a
mercurio abest, tum intus data adjuncto mercurio,
tum extrinsecus in forma unguenti applicata. Indi-
catio ejus praecipue prostat, si juxta hydropem come
plicatio scrofulosa debellanda; quamvis antimonialia,
diuretica et drastica fortiora in aliis hydropibus, sta.
tu scrofuloso conjunctis recte propinantur, hoc ta-
men in casu exactissime vitanda sunt,

Remediis externis, quorum utilitas multorum
auctoritate gravissima confirmatur, accepsenda suut:
Vesicatoria, fonticuli et setacea, locis supra descriptis
apposita. Necessitas eorum tanto major est, ubi
morbus exanthemata cutis suppressa, v, ¢ tineam
capitis rel. pro causa agnoscit,

Tertia indicatio datur, si ad gradum mali altio-
rem spasmi accedunt, quod.si factum est, anti-
spasmodica mercurio et digitali adjicienda sunt,'Etsi,
quae ex iis minus efficacia sunt, subinde minus suf-
ficiunt, tamen ea quae maxime calefaciunt, et simul
sanguinem ad caput congerunt, v. ¢, opium, vitanda
sunt, Tutissima sunt: Liquor ammon. succini,
Belladonna et prae ceteris IMoschus, infantibus
parvis ad granum dimidium, et tum dosibus sen-

